REZIME RADA

  Na uzorcima iz  istražno-eksploatacione bušotine B-71 izvršena su kvalitativna i kvantitativna mikropaleontološka istraživanja  s ciljem  utvrđivanja stratigrafskih nivoa krovinskih sedimenata, određivanje sredina taloženja i uslovi sedimentacije.Istraživanje mikroforaminifera u profilu istražno-eksploatacione bušotine B-71  izvršeno je na 98 uzoraka. Dubina uzimanja uzoraka je definisana tako da se u početku uzimani uzorci  na svakih 10 metara a približavanjem sonoj formaciji na svakih 5 odnosno 2 metra.Determinacja mikroforaminifera sa fotografisanjem svake probe je urađena pomoću stereomikroskopa Leica EZ4D .Na osnovu karakteristične mikrofosilne  zajednice definisani su stratigrafski nivoi kojima odgovaraju pojedine probe.Biostratigrafsko raščlanjivanje krovinskih sedimenata  sone formacije je izvršeno na odgovarjuće zone badena i sarmata.Izvršena je detaljna stratigrafska podjela gdje je na osnovu foraminifera dokazan  donji, srednji, gornji baden i donji sarmat.Donji baden je račlanjen na dvije zone: zona Ammonia viennensis i Nonion commune (stariji dio) i zona Globigerinoides trilobus i Orbulina suturalis (mlađi dio ).
Srednji baden je predstavljen zonom Pappina parkeri dok gornji baden sa zonom Bolivina dilatata maxima.

U okviru donjeg sarmata izdvojena su tri nivoa :  zona Elphidium hauerinum (stariji dio ), donji sarmat i zona Porosononion granosum (mlađi dio ).

Na osnovu kvantitativne analize  od ukupno determinisanih 45 vrsta mikroforaminifera najveći broj vrsta je vezan za donji baden a najmanji za donji sarmat. 

Takođe po brojnosti najviše su foraminifere bile zastupljene u donjem badenu a najmanje  za donji sarmat.

Prvi put u Tuzlanskom bazenu je urađena kvalitativna i kvantitativna analiza foraminifera po probama i stratigrafskim jedinicama.

Za rekonstrukciju uslova sedimentacije krovinskih sedimenata u istražnoj bušotini B-71 uzeti su u obzir sve paleontološke i litološke karakteristike stijena.

Potvrđena je lagunska geneza sone formacije kao i njena donjobadenska starost.

